
19 ta’ Ottubru, 2018

L-AVVIŻ LEGALI 334 tal-2018 

Titolu u skop.1. (1) It-titolu ta’ dawn ir-regolamenti huwa r-
Regolamenti dwar il-Konservazzjoni tal-Għasafar Selvaġġi
(Dikjarazzjoni dwar Deroga għall-Istaġun tal-Insib fil-Ħarifa tal-2018
għall-Malvizz u l-Pluviera).

(2) Għall-finijiet ta’ dawn ir-regolamenti u fil-kuntest ta’
Artikolu 9 tad-Direttiva tal-Għasafar, peress li, f’Malta, il-Pluviera u l-
Malvizz ma jbejtux fis-selvaġġ u lanqas fil-magħluq, il-Ministru
qiegħed jaċċerta li ma hemmx soluzzjoni oħra sodisfaċenti għall-
akkwist ta’ eżemplari ħajjin minn dawn iż-żewġ speċi ħlief permezz tal-
insib b’użu ta’ mnasab, f’numri żgħar, u sakemm huwa assolutament
neċessarju sabiex jiżdied l-ammont limitat ta’ dawn l-għasafar ħajjin fil-
magħluq sabiex jintużaw bħala għajat u taħrik waqt staġun miftuħ tal-
kaċċa. 

(3) Għall-finijiet ta’ dawn ir-regolamenti u fil-kuntest ta’
Artikolu 9 tad-Direttiva tal-Għasafar, il-Ministru ħa inkonsiderazzjoni l-
istat ta’ konservazzjoni favorevoli tal-Pluviera u l-Malvizz kemm fuq
livell Ewropew (‘Stable’ u ‘Moderate Increase’ rispettivament) kif ukoll
fuq livell tal-Unjoni Ewropea (‘Secure’), kif ukoll ħa inkonsiderazzjoni
il-klassifikazzjoni tagħhom tal-IUCN bħala ‘Least Concern’*.

Tifsir.

L.S. 549.42.

L.S. 549.74.

2. Il-kliem u frażijiet użati f’dawn ir-regolamenti, kemm-il
darba r-rabta tal-kliem ma tkunx teħtieġ xort’oħra, għandu jkollhom l-
istess tifsir bħal dak mogħti fir-Regolamenti dwar il-Konservazzjoni
tal-Għasafar Selvaġġi, hawnhekk iżjed ’il quddiem imsejjħa "ir-
Regolamenti dwar l-Għasafar Selvaġġi" u fir-Regolamenti dwar il-
Konservazzjoni tal-Għasafar Selvaġġi (Qafas biex tiġi permessa
Deroga li Tiftaħ l-Istaġun fil-Ħarifa għall-Insib tal-Malvizz u l-
Pluviera).

* Ir-rapport datat Lulju 2018 dwar l-istat ta’ konservazzjoni tal-Pluviera (Pluvialis 
apricaria altifrons) u l-Malvizz (Turdus philomelos), li ġie ippreżentat lill-Kumi-
tat Ornis fil-25 ta’ Lulju 2018, jinsab hawnhekk: https://msdec.gov.mt/en/Docu-
ment%20Repository/WBRU/2018/otherReports/

conservationStatusOfGoldenPloverAndSongThrushJuly2018Update.pdf.

Jiġu stabbiliti is-
sors tal-
popolazzjoni u 
numri żgħar.

3. Għall-finijiet ta’ dawn ir-regolamenti, il-Pluviera u l-
Malvizz huma ikklassifikati bħala għasafar tal-passa li ma jbejtux
f’Malta u li jikkwalifikaw bħala għasafar kaċċabbli taħt id-Direttiva tal-
Għasafar (MT: Anness IIB). Fil-kuntest u skop ta’ Artikolu 9(1)(ċ) tad-
Direttiva tal-Għasafar, il-ħtieġa ta’ “numri żgħar” għandha tinftiehem
bħala “kampjun fl-ordni ta’ 1% tal-mortalità totali annwali tal-
popolazzjoni inkwistjoni”. Għall-finijiet ta’ dawn ir-regolamenti,
“popolazzjoni inkwistjoni” għandha tinftiehem, fil-kuntest ta’ dawn l-
għasafar migratorji, bħala il-popolazzjoni ta’ dawk ir-reġjuni fit-
territorju tal-Unjoni Ewropea minn fejn jiġu il-maġġoranza tal-
eżemplari li jgħaddu mir-reġjun li jkun applika id-deroga waqt il-
perjodu li tkun ġiet applikata, cioè, Finlandja u Svezja fil-każ tal-
Pluviera (Wetlands International, 2009) u Rumanija, Bulgarija u
Ungerija fil-każ tal-Malvizz (Cramp et al, 1988; Spina & Volponi,
2008), kif dettaljat fir-rapport dwar l-istat ta’ konservazzjoni ta’ dawn
iż-żewġ speċi li ġie ippreżentat lil u endorsjat mill-Kumitat Ornis
f’Lulju 2018.

Kalkolu tal-1% tal-
mortalità totali 
annwali tal-
popolazzjoni 
inkwistjoni.

4. Il-1% tal-mortalità totali annwali tal-popolazzjoni
inkwistjoni ta’ Malta tal-Pluviera u l-Malvizz għandha tiġi ikkalkulata
kif ġej:

Pluviera (Pluvialis apricaria altifrons)

Suċċess minimu ta’ tnissil: 3.64 frieħ kull par (203,000 x 3.64) =
738,920

Rata ta’ mortalità tal-frieħ fl-ewwel sena (738,920 x 53.33%) =
394,066

Rata ta’ mortalità tal-adulti (406,000 x 33.7%) = 136,822

Mortalità totali annwali (394,066 + 136,822) = 530,888

1% tal-mortalità totali annwali (530,888 x 1%) = 5,309

Malvizz (Turdus philomelos)

Suċċess minimu ta’ tnissil: 4 frieħ kull par (1,365,000 x 4) = 5,460,000

Rata ta’ mortalità tal-frieħ fl-ewwel sena (5,460,000 x 56%) =
3,057,600

Rata ta’ mortalità tal-adulti (2,730,000 x 43.3%) = 1,182,090

Mortalità totali annwali (3,057,600 + 1,182,090) = 4,239,690

1% tal-mortalità totali annwali (4,239,690 x 1%) = 42,396

Jiġi stabbilit l-
istaġun.

5. Għall-finijiet li jiġi stabbilit l-istaġun tal-insib fil-Ħarifa
tal-għasafar selvaġġi skont ir-regolamenti 10(6)(ii) u (iii) tar-
Regolamenti dwar l-Għasafar Selvaġġi, u għall-finijiet ta’ dawn ir-
regolamenti, il-perjodu għall-insib tal-Malvizz u l-Pluviera għas-sena

2018, hawnhekk iżjed ’il quddiem imsejjaħ "l-istaġun għall-insib fil-
Ħarifa", għandu jkun mill-20 ta’ Ottubru 2018 sal-31 ta’ Diċembru
2018, iż-żewġ dati inklużi:

Iżda d-dispożizzjonijiet ta’ dawn ir-regolamenti ma
jibqgħux fis-seħħ u l-ebda attività ta’ insib ma tkun permessa jekk il-
Ministru jordna, b’avviż fil-gazzetta jew b’avviż ieħor, li l-istaġun tal-
insib fil-Ħarifa għandu jieqaf b’mod immedjat jew f’data stabbilita
mill-Ministru. 

L-Insib skont qafas 
stabbilit.
L.S. 549.74.

6. Għall-għanijiet ta’ dawn ir-regolamenti, l-istaġun tal-
insib fil-Ħarifa għandu jkun skont id-dispożizzjonijiet tar-Regolamenti
dwar il-Konservazzjoni tal-Għasafar Selvaġġi (Qafas Biex Tiġi
Permessa Deroga li Tiftaħ l-Istaġun għall-Insib tal-Malvizz u l-
Pluviera).

Kwoti komplessivi 
u ħlas ta’ liċenza 
speċjali.

7. Il-liċenza għall-insib fil-Ħarifa, li għandha tinħareġ mal-
ħlas ta’ dritt nominali ta’ ħamsa u ħamsin euro (€55), għandha
tistabbilixxi l-kwota komplessiva staġjonali għall-istaġun tal-insib fil-
Ħarifa ta’ 5,000 għall-Malvizz, ekwivalenti għal 0.12% tal-mortalità
totali annwali tal-popolazzjoni inkwistjoni, u ta’ 700 għall-Pluviera,
ekwivalenti għal 0.13% tal-mortalità totali annwali tal-popolazzjoni
inkwistjoni, bħala l-għadd totali ta’ għasafar li jistgħu jinqabdu
permezz tal-insib taħt l-awtorità tal-liċenzji kollha maħruġa meħudin
flimkien.


